
Atassut 27. September 2026 

Uunga Siunnersuut: Inatsisartut inatsisaat nr. 5, 3. December 2018-imeersup 

allanngortinneqarnissaa  

(Avatangiisinut, Pinngortitamut, Nukissiuutinut Ilisimatusarnermullu Naalakkersuisoq) 

Eqqarsaatit matumani saqqummiunneqartut Atassummut nutaarsiassaanngillat. 

Atassummiit matumani ataqqillugu eqqaamavarput Inatsisartuni ilaasortaatuítarisimasarput 

“Aataqqii” Siverth K. Heilmann, Tasersiap erngup nukinganik nukissiuuteqarnermut 

atorneqarsinnaanera pillugu Inatsisartuni arlaleriarluni suliniuteqarsimasoq. Ilaatigut Maniitsup 

nukissamik minguitsumik pilersorneqarsinnaaneranut aammalu Tasersiap Nunatta 

aningaasaqarnikkut ineriartorneranut atorneqarsinnaaneranut periarfissat politikkikkut 

qaqittarsimavai. 

Politikkikkut ikinnerussuteqarluni suliniarneq oqitsuinnaaneq ajorpoq, aammalu isumassarsiat 

pitsaasut piviusunngortinneqarnissaat sivisusinnaasarluni. Taamaattumik Nunatta 

nukissiuuteqarnikkut periarfissarujussuinik ineriartortitsinissamut maanna politikkikkut 

siuariartoqalernera Atassummiit nuannaarutigaarput. 

Matumani pingaartipparput Nunatta iluaqutissaanik suliniutit pitsaasut 

piviusunngortinneqarnissaat. Taamaattumik Naalakkersuisut maanna erngup nukinganik 

atuinermut aningaasaliisartunut ersarinnerusumik, eqaannerusumik aammalu ungasinnerusoq 

eqqarsaatigalugu sinaakkutissanik pilersitsinissamik siunnersuuteqarnerat Atassummiit pitsaasutut 

isigaarput. 

Inatsisartut inatsisaat nr. 5, 27. november 2018-inimeersoq allanngortinneqarnissaanut periarfissat 

ujartorneqartut maluginianngitsoorusunngilagut. Siunnersuutip siunertaa aallaavigalugu 

aalajangersakkat nutarterneqarnissaat pineqarpoq. Atassutip politikkikkut naleqatitaanut 

tunngatillugu inuussutissarsiornermut, nammineerluni suliniuteqarnermut aammalu Nunatta 

aningaasaqarata ineriartortinneqarnissaanut attuumassuteqartoq oqariartuutigisinnaavarput.  

Atassutip politikkikkut isiginnittaasia naapertorlugu suliffeqarfiit namminersortut 

inuussutissarsiuteqartullu pitsaasumik atugassaqartinneqarnissaat pingaaruteqarpoq. Tasersiami 

aammalu Tassartuup tasiani pilersaarutit ukiorpassuit ingerlanneqarput, 

naatsorsuutigineqarsinnaavorli aamma ukiorpassuit suli pilersaarutit ingerlanneqassasut. Kisianni 

qiviaraanni nukissiuteqarnikkut alloriaqqinnissap tullia isumaqarpugut pingaaruteqartuusoq 

inuiaqatigiit akornanni.  



 
Nunarsuarmioqatigut utaqqivaatigut erngup nukinganik atuinitsinnut aningaasarsiorfiusinnaasut 

eqqarsaatigalugit qanoq ineriartortoqarnissaanik siunertat aallaavigineqartut politikkikkut 

isummerfigineqarnissaat. Nunatsinni nukissiuutit atorneqarsinnaasut eqqarsaatigalugit periarfissat 

atorluarneqarnissaat isumaqarpugut pingaaruteqartuusut. Taamaattumik uani oqallinnermi 

imaluuniit inatsisissatut siunnersuummi oqariartuutigineqartut isumaqarpugut timitalernissaat 

pingaaruteqartuusut.  

Tasersiaq eqqartorneqartarpoq ukiorpassuit aamma Tassartuup Tasia, naamattorsuarnik 

peqareerpugut nalunaarutinik. Aallartinneqarnissaat isumaqarpugut alloriarfigisariaqaripput, 

taamaattumik oqariartuutigineqartut tusarniaanermi naleqarluinnartuusut.  

Taama oqaaseqarluta, Naalakkersuisut siunnersuutaat taperserparput, ataatsimiititaliamut 

susassaqartumut innersuullugu inassutigaarput.  


